
డవిణ యం చనఁగ నులసిల్లు డిండిమసంజ్ఞ డమరుగం బనఁగఁను డమరు వెసఁగుఁ

దమ్మటం బనఁగను దమటం బనంగను దమఠాభిధానంబు దనరుచుండుఁ 

దుడు మనంగను దముకునా గిడియ యనఁగ నరగజం బనఁ దద్భేదనామము లగు 

డోలు నాఁగను విలసిల్లు డోలపేరు భూతిలసితాంగ శ్రీమాతృభూతలింగ.

	సీ.	
డుబుడక్క యనఁగ బుడుబుడుక్క యనఁగ హుడుకునాఁ దనర్చు హుడుక్క పేరు 

గుమ్మెత యనఁగను గుంభవాద్యము దోఁచు మద్దెల యనఁ దాగు మర్దళంబు 

జమళిగ యం చన యమళిక విలసిల్లుఁ బంబ యం చనఁగను బణవ మెసఁగుఁ 

బరఁగుచునుండు డంగుర మన రుంజనా వీరాణ మనఁగను వీరణంబు 

కవడె యన నురుమ యనఁగఁ గరిది యనఁగఁ దప్పెట యనంగ వాద్యభేదములు చెలఁగుఁ 

దనరుఁ జుయ్యంకి కైముడి యనఁగఁ దాళ ముజ్జ్వలతరాంగ శ్రీమాతృభూతలింగ.

	సీ.	
చిటితాళ  మనఁగను జెంగునా జేగంట యన వాద్యభేదంబు లలరుచుండుఁ 

గాళె కాళ యనంగఁ గాహళి విలసిల్లు బూరుగ యం చన బూరు వనఁగఁ 

గాహళీభేదముల్ గ్రాలుఁ బిల్లనగ్రోవి వాసెగ్రో లనఁగను వంశనాళ 

మలరు నాగస్వరం బగు  నాగసర మన గంట యనంగను ఘంట యొప్పు 

సుతి యనఁగఁ దిత్తి యనఁగను శ్రుతి దనర్చు నాటకత్తె యనంగను నాటరి యన

బాతర యనంగ నర్తకి పరఁగుచుండు  భూతిలసితాంగ శ్రీమాతృభూతలింగ.

	సీ.	
ఆటయం చనఁగ నాట్యం బొప్పుఁ గోలాట మనఁగ హల్లీసకం బలరుచుండు 

నాట్యభేదంబుల నామము ల్దనరు జక్కిణి గుజరాతి పేరణు లనంగఁ  

గంటయం చనఁగను గట్టర మనఁగను నాట్యబంధం బొప్పు నాట్యయోగ్య 

శబ్దసంతతిపేరఁ జన జతులం చన సుగ్గళిం పనఁగఁ దదుక్తి వెలయుఁ 

గోపు లన సారు లనఁ దీరుకు లన వెలయు నాట్యగతిభేదముల పేళ్ళు నాగవాన 

మనఁగ బోగపుచెలువగుంపైనమేళ జతకుఁ బేరై చెలంగును జంద్రచూడ.

	సీ.	
మాతంగనాట్యనామం బగుఁ జిందునా దరు వనంగను ధ్రువ దనరుచుండు 

గరగరిక యన సింగార మనంగను శృంగారనామంబు చెలఁగుచుండు 

బీర మనంగను వీరము విలసిల్లు నక్కటికం బన నక్కస మన 

నిబ్బరిక మనఁ గనికరం బనంగను గారుణ్యసంజ్ఞ యై మీఱుచుండు 

నగవు నవ్వు కేరింతనాఁ దగును హాస మలఁతినగ వన లేనగ వన ముసిముసి 

నగ వన ముసినగ వనఁ జిర్నగ వన నెలనగ వన స్మితంబు రాజిల్లు నాగభూష.

	సీ.	
వెక్కురు నాఁగను వికృతంబు విలసిల్లు నాశ్చర్యసంజ్ఞ యై యలరు సోద్య

మచ్చెరు వక్కజ మబ్బురపా టబ్ర మరు దరిది వెగడు వెఱఁగు సోద్దె

"https://te.wikisource.org/w/index.php?title=పుట:Andhra-Bhasharanavamu.pdf/18&oldid=398493" నుండి వెలికితీశారు


					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 31 ఆగస్టు 2022న 01:10కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

